
 ReLOaD 

 

PYETJE E PËRGJIGJË NË KUADËR TË THIRRJES SË DYTË PUBLIKE 

PËR ORGANIZATAT E SHOQËRISË CIVILE, NË KUADËR TË 

PROGRAMIT ReLOaD 

 

 

1. Duhet plotësuar formati i përcaktuar i buxhetit, apo modeli tradicional që 

kemi përgatitur për propozime të tjera? 

Ju lutem plotësoni atë format që është në paketën e aplikimit.  

 

 

2. Ku mund të vendoset kontributi i donatorëve të tjerë? 

 

Nëse keni bashkëfinancim, bëni shpjegimet përkatëse në Shtojcën 7, seksioni 11/ për 

buxhetin; 

 

 

3. A kërkohen domosdoshmërish  aktmarrëveshjet me bashkëpunëtorët ? 

 

Në aplikim duhet të keni marrëveshjet/deklaratën e partneritetit vetëm me partnerët. 

Marrëveshjet me bashkëpunëtorët mund ti miratoni edhe pasi të jeni përzgjedhur si 

projekt fitues. Ju lutem referojuni Udhëzuesit për të bërë dallimin mes 

bashkëpunëtorëve dhe partnerëve. 

 

 

4. Sa % e buxhetit duhet të jenë shpenzimet administrative? 

 

Shpenzimet administrative duhet të zënë maksimumi 30% të buxhetit të propozuar të 

projektit. 

 

 

5. Sa % e shpenzimeve duhet të shkojnë për dukshmërinë/komunikimin? 

 

Sugjerohet që shpenzimet për dukshmërinë dhe komunikimin në kuadër të projekt 

propozimit të jetë në vlerat 4-6% të totalit të buxhetit të propozuar. 

 

  

6. A mund të jetë partner i projektit një televizion lokal dhe një shkollë e mesme? 

 

Partnerë të projektit janë vetëm organizata të shoqërisë civile. Televizioni lokal dhe 

shkolla e mesme janë bashkëpunëtorë në projekt. 

7. Jemi të interesuar të aplikojmë në thirrjen aktuale të programit ReLOaD në 

dy bashki me të njëjtin projekt dhe me vlerë totale poshtë 7,000,000 Lek. A 

është kjo e lejuar? 

 

Ju mund të aplikoni në të gjitha bashkitë partnere të programit ReLOaD, mjafton që 

shuma në total e projekt – propozimeve të mos e kalojë vlerën 7.000.000 Lek. Vlera 

maksimale për një projekt është e shprehur në njoftimin e secilës bashkia. 

 

 

8. Kur janë datat e dorëzimit të aplikimeve për programin ReLOaD? 

 

Ju lutem, referojuni faqes së internetit të secilës bashkia partnere, për datat përkatëse të 

dorëzimit të aplikimeve. 

 

9. Cila është masa e vlerësimit të transportit nëse vendosim km si njësi matëse? 

Koston për transport në rastin që e llogarisni me km mund ti llogarisni me formulën 

0.22 Euro/km. Këmbimin në lek të vlerës mund ta bëni me një kurs të përafërt për efekt 

llogaritjeje.  

 

10. Nëse nuk ka bashkëfinancim a e penalizon kjo aplikuesin? 

Bashkëfinancimi nuk është kriter për vlerësimin e projekt-propozimit. Si i tillë nuk ka 

asnjë penalizim në rast se propozimi nuk parashikon bashkëfinancim. 

 

11. Nëse një organizatë është e sapokrijuar, a mund të aplikojë dhe çfarë 

dokumentesh duhet të dorëzojë? 

 

Në rastin e organizatave të reja (krijuar gjatë 12 muajve të fundit) të cilat nuk kanë 

zbatuar projekte, për vitin e fundit mund të dorëzojnë një përshkim të shkurtër të 

aktivitetit nëse ka patur. Në rast se nuk ka patur asnjë aktivitet nuk plotësoni raport 

përshkrues.” 

 

 

 

 

 

 

 


